
				এই পৃষ্ঠাটোৰ বৈধকৰণ হৈছে
১৪৮
মনোমতী



খুজিছে?” পমীলা—“ইহঁতে হেনো বুঢ়ী আৰু ছোৱালীবিলাকক
কাটি পেলায়। ভাল ভাল গাভৰুবিলাকৰ হেনো জাতকুল
মাৰে।” মনোমতী—“সখি! পিশাচহঁতে আমাক ইয়াকে
কৰিবলৈহে ৰাখিছেনে?” পমীলা—“এৰা! তোমাৰ ওপৰত
মানৰ সেনাপতি তিলোৱাৰ চকু পৰিছে। মোৰ ওপৰত বা
বিশেষকৈ কাৰ চকু পৰিছে কব নোৱাৰে। বাৰু! তোমাক
এটা কথা সোধোঁ। তুমিনো মানৰ ভাত খাব পাৰিবানে?”
মনোমতী—“জীউটো গলেও মই পিশাচৰ তিৰুতা হব
নোৱাৰিম।” পমীলা—“যদি বল কৰি সেনাপতিয়ে তোমাৰ
গাত ধৰে তেন্তেনো কি কৰিবা? ” মনোমতী—“কাপোৰৰ
তলৰ পৰা ক্ষুৰখন উলিয়াই দেখুৱাই) “এই ক্ষুৰেৰে হয় তাৰ
ডিঙিত নহয় মোৰ নিজৰ ডিঙিত ৰেপ দিম।” পমীলা—
“তোমাৰ নিজৰ ডিঙিত ৰেপ দিয়া ভাবটো এৰা। পাৰিলে
পিশাচৰ ডিঙিত ক্ষুৰখন বহুৱাবা।” মনোমতী—“বাৰু তাকে
হলেও কৰিম কিন্তু কোৱাচোন সখি! তুমি নো কি কৰিবা?”
পমীলা—সখি! মই পিশাচক বান্দৰৰ দৰে নচুৱাম। দুটাক
নচুৱাইছো দেখিছাই। কেৱল সেনাপতিক নচুৱাব পৰা নাই।”
এইদৰে দুইও সখীয়েকে কথাবতৰা পাতি থাকোঁতেই
মিঙ্গিমাহা আহি ঘৰৰ ভিতৰত সোমাল। সি ঘৰৰ ভিতৰত
সোমোৱা মাত্ৰেই মনোমতী ভয়তে চুকত সোমালগৈ। চতুৰী
পমীলাই মিচিক কৰি হাঁহি এটি মাৰি আগবাঢ়ি আহি মিঙ্গিমাহাক 
কলে—‘সেনাপতি! আজি আমাৰ কি ভাগ্য যে











[image: ]

[image: ]

"https://as.wikisource.org/w/index.php?title=পৃষ্ঠা:Manomati.pdf/১৫২&oldid=21046"ৰ পৰা অনা হৈছে


				
			

			
			

		
		
		  
  	
  		 
 
  		
  				শেষ সম্পাদনা কৰা হৈছে ২৪ মাৰ্চ ২০১৯ তাৰিখে ১৮:১৯ বজাত
  		
  		 
 
  	

  
	
			
			
	    ভাষাসমূহ

	    
	        

	        

	        এই পৃষ্ঠাটো আন ভাষাত উপলব্ধ নহয়।

	    
	
	[image: ৱিকিউৎস]



				 এই পৃষ্ঠাটো শেষবাৰৰ কাৰণে ২৪ মাৰ্চ ২০১৯ তাৰিখে ১৮:১৯ বজাত সলনি কৰা হৈছিল।
	আন একো উল্লেখ নাথাকিলে এই বিষয়বস্তু CC BY-SA 4.0 ৰ আওতাত উপলব্ধ।



				গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	ব্যৱহাৰৰ নিয়মাৱলী
	ডেস্কটপ



			

		
			








